
Водзмӧстчан проектъяс збыльмӧдӧмсӧ могмӧдан юкӧнын 
Коми Республикаса ӧткымын оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                         2021 вося урасьӧм тӧлысь 18 лунӧ
1 статья. Пыртны «Коми Республикаса сиктса олан пунктъясын старӧстаяслӧн уджкӧд йитчӧм ӧткымын юалӧм ладмӧдӧм йылысь» Коми Республикаса Оланпаслӧн 5 статьяӧ (Коми Республикаса канму власьт органъяслӧн индӧд-тшӧктӧмъяс, 2018, 17 №, 293 ст.; 2019, 8 №, 105 ст.) татшӧм вежсьӧмъяс:
1 юкӧнын:
1) 4 пунктын «олан пунктын.» кывъяс вежны «олан пунктын;» кывъясӧн;
2) содтыны татшӧм сюрӧса 5 пункт:
«5) вермӧ сетны сиктса олан пунктын олысьяслы верктуя тӧдчанлуна юалӧмъяс серти водзмӧстчан проект пыртӧм йылысь водзмӧстчӧм.».
2 статья. Пыртны «Коми Республикаын муниципальнӧй юкӧнъяслӧн мутасъясын гражданаӧс юасьӧм индан да нуӧдан пӧрадок йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2017, 5 №, 89 ст.) татшӧм вежсьӧмъяс:
1. 3 статьяса 1 юкӧнын:
1) «(водзӧ – граждана)» кывъяс киритны;
2) содтыны татшӧм сюрӧса сёрникузя: «Водзмӧстчан проект вӧсна гӧлӧс сетӧм йылысь гражданалысь видзӧдлассӧ тӧдмалӧм серти юасьӧмӧ вермӧны пырӧдчыны муниципальнӧй юкӧнысь либӧ сылӧн юкӧнысь, кӧні кӧсйӧны збыльмӧдны водзмӧстчан проектсӧ, олысьяс, кодъяслы тырӧма дас квайт ар.».
2. 4 статьяын:
1) 1 юкӧнын:
а) 3 пунктын «тӧд вылӧ босьтӧм вылӧ.» кывъяс вежны «тӧд вылӧ босьтӧм вылӧ;» кывъясӧн;
б) содтыны татшӧм сюрӧса 4 пункт:
«4) муниципальнӧй юкӧнысь либӧ сылӧн юкӧнысь, кӧні кӧсйӧны збыльмӧдны водзмӧстчан проектсӧ, олысьяслӧн водзмӧстчӧм серти, кодъяслы тырӧма дас квайт ар, – тайӧ водзмӧстчан проект вӧсна гӧлӧс сетӧм йылысь гражданалысь видзӧдлассӧ тӧдмалӧм могысь.»;
2) 2 юкӧнса медводдза абзацын «1 юкӧнса 2 да 3 пунктъясын» кывъяс вежны «1 юкӧнса 2, 3 да 4 пунктъясын» кывъясӧн.
3. 5 статьяын:
1) 3 юкӧнын «1 юкӧнса 2 да 3 пунктъясын» кывъяс вежны «1 юкӧнса 2, 3 да 4 пунктъясын» кывъясӧн;
2) содтыны татшӧм сюрӧса 31 юкӧн:
«31. Юасьӧмсӧ нуӧдӧм могысь вермӧны вӧдитчыны «Ӧтуввез» юӧртан да телекоммуникация везйын муниципальнӧй юкӧнлӧн официальнӧй сайтӧн.»;
3) 4 юкӧнын:
а) 5 пунктын «юасьӧмӧ.» кыв вежны «юасьӧмӧ;» кывйӧн;
б) содтыны татшӧм сюрӧса 6 пункт:
«6) юасьӧмӧ пырӧдчысьясӧс ӧткодялан пӧрадок сэк, кор юасьӧмсӧ нуӧдӧны «Ӧтуввез» юӧртан да телекоммуникация везйын муниципальнӧй юкӧнлӧн официальнӧй сайтӧн вӧдитчӧмӧн.».
4. 10 статьяса 1 пунктӧ содтыны «либӧ муниципальнӧй юкӧнса олысьяслӧн» кывъяс.
3 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти да паськалӧ 2021 вося тӧвшӧр тӧлысь 1 лунсянь артмӧм инӧда йитӧдъяс вылӧ.

2021 вося рака тӧлысь 2 лун

